
Wadau wa usafiri wa anga washauriwa kuanzisha
programu maalumu za utunzaji wa mazingira

Baraza la Ushauri la Watumiaji wa Hudum
Usafiri Ardhini (LATRA CCC) |inadai@ Muj
Kif. cha 29 cha Sheria Na.

Mwaka 2019

Katibu Mtendaji wa Baraza
la Ushauri la Watumiaji wa
Huduma za Usafiri wa Anga
(TCAA CCC), Innocent Kyara
ametoa wito kwa wadau wa
usafiri wa anga nchini kuanzi-
sha kampeni mbalimbali kwa
watumiaji wa huduma za usafi-
ri wa anga zitakazochochea
utunzaji wa mazingira.

Wito huo umetolewa na
Kyara akizungumza na waandi-
shi wa habari kuelekea kilele
cha maadhimisho ya siku ya
haki ya mtumiaji yanayo-
fanyika kila ifikapo Machi 15
kila mwaka.

Kaulimbiu ya mwaka huu
katika maadhimisho hayo ni
“Haki na Maisha Endelevu
kwa mtumiaji”.Kauli mbiu
hiyo imelenga kuchochea
kufanyika mageuzi katika sek-
ta mbalimbali (ikiwemo usafiri
wa anga) yenye uwiano sahihi
wa maendeleo ya kiuchumi na
utunzaji wa mazingira bila ya
kumuathiri mtumiaji wa hudu-
ma husika.

Mageuzi sahihi ni lazima
yawe jumuishi yanayozinga-
tia mahitaji ya watumiaji wa
huduma za usafiri wa anga.
Aidha, watumiaji ni vyema
wakafanya uchaguzi wa hudu-
ma zinazopunguza athari kwe-
nye mazingira kwa kutunza
rasilimali na kupunguza taka.

“Kwa mujibu wa Shirika la
Kimataifa la Usafiri wa Anga
(ICAO), sekta ya usafiri wa
anga inachangia karibu asil-
imia 2 mpaka 3 ya uzalisha-
ji wa hewa ya ukaa duniani,
hivyo kusababisha mabadiliko
ya tabia nchi na kuleta athari
katika tabaka la ozoni linalo-
zuia mionzi hatari ya jua,”
amesema Kyara.

Kyaraametoleamfanondege
aina ya Boeing 787 Dreamliner,
ambayo ni miongoni mwa aina
zandege zenye ufanisi mkubwa
wa matumizi ya mafuta, inatu-
mia galoni 5000 mpaka 6000
wakati wa kuruka, sawa na lita
19,000 hadi 23,000 za mafuta.
Galoni 1 ya mafuta inazalisha
wastani wa kilo 9.57 zahewa ya
ukaa sawa na gramu 79 hadi 85
za hewa ya ukaa kwa kila abiria
kwa kila kilomita ya safari.

Hivyo, ni wakati sasa sekta
hii ya usafiri wa anga kuende-
lea kutafuta mbinu za kubore-
sha ufanisi wa nishati inayotu-
mika katika ndege, kupunguza
uzalishaji wa hewa taka na
kutumia teknolojia za kisasa
ili kupunguza athari hizi kwa
mazingira, aliongeza Bw. Kyara

ICAO wameanzisha mpango
maalumu wa kupunguza athari
za sekta ya anga katika mazin-

na maji zinazodhitiwa.

Katibu Mtendaji wa TCAA CCC, Innocent Kyara (wapili kutoka kulia) akizungumza na waandishi wa habari kuelekea kilele cha
maadhimisho ya Siku ya Haki ya Mtumiaji Machi 15, 2025.

gira unaoitwa Carbon Offset-
ting and Reduction Scheme for
International Aviation (COR-
SIA).

Kupitia mpango huu, ICAO
imeweka mfumo wa upimaji
na ufuatiliaji uzalishaji wa
hewa ya ukaa ambapo makam-
puni na mashirika ya ndege
yanatakiwa kuandaa taarifa
za kiwango cha uzalishaji wa
hewa ya ukaa kinachozalishwa
na ndege zao kwenye safari za
kimataifa.

Aidha, mashirika ya ndege
yanalazimika kuanzisha mpan-
go wa kudhibiti uzalishaji wa
hewa taka kwa kununua alama
za hewa ya ukaa (carbon cred-
its) kutoka kwenye miradi ya
kupunguza hewa taka kama
upandaji miti, nishati mbada-
la au miradi ya kupunguza
metani. Miradi hii inapaswa
kuwa imethibitishwa na
viwango vya kimataifa (Veri-
fied Carbon Standards).

“Tunashauri mashirika ya
ndege kuanzisha program
maalum za utunzaji mazingira
na kuwekeza katika tafiti za
matumizi ya nishati endelevu
(sustainable aviation fuels)
ambayo ni mafuta ya ndege
yanayozalishwa kutoka katika
vyanzo vinavyoweza kurejesh-
wa (renewable resources)
kama vile mimea au nishati
ya kibaolojia (biofuels),” ame-
sema Kyara.

Aidha, ni muhimu mashirika
ya ndege yakaachana na matu-
mizi ya vifungashio na vyombo
vya kulia chakula ndani ya
ndege vya plastiki na kuanza
kutumia bidhaa zinazoweza
kutumika tena (recycled prod-
ucts).

Katibu Mtendaji wa TCAA CCC, Innocent Kyara (kulia) akisalimiana na Waziri wa Uchukuzi
Mhe. Prof Makame Mbarawa katika Mkutano wa Tathmini ya Sekta ya Uchukuzi jijini Arusha.

Mashirika yandege yanapas-
wa kutoa taarifa kuhusu kiwan-
go chahewa ya ukaa kinachoto-
kana na safari zao wakati wa
kukata tiketi, ili abiria waweze
kufanya maamuzi yanayoz-
ingatia mazingira.

Aidha, abiria wanapaswa
kupewa fursa ya kufidia uzal-
ishaji wa hewa chafu unaotoka-
na na safari zao kwa kuchangia
miradi kama upandaji miti au
nishati mbadala.

Ili kuchochea jitihada hizi,
Serikali inaweza kufikiria
kutoa motisha kwa mashirika
yandege yanayotumia teknolo-
jia rafiki na yenye programu
maalum za utunzaji mazingira.

Mataifa mengine huenda
mbali zaidi na kuanzisha kodi
za hewa ya ukaa (Carbon
taxes) lakini uzoefu unaone-

Kwa mujibu wa Shirika la Kimataifa la Usafiri wa Anga (ICAO),
sekta ya usafiri wa anga inachangia karibu asilimia 2 mpaka

3 ya uzalishaji wa hewa ya ukaa duniani, hivyo kusababisha
mabadiliko ya tabia nchi na kuleta athari katika tabaka la ozoni
linalozuia mionzi hatari ya jua,”
Innocent Kyara, Katibu Mtendaji wa Baraza la Ushauri la Watumiaji wa
Huduma za Usafiri wa Anga (TCAA CCC)

sha gharama za uendeshaji
(ikiwemo malipo ya kodi)
zinapoongezeka mzigo huu
huwa unahamishiwa kwa mtu-
miaji wa mwisho hivyo kufanya
njia hii kuonekana si sahihi
sana kwa wakati huu, hususani
kwa mataifa yanayoendelea,
kwa kuwa inakua na athari ya
moja kwa moja kwa mtumiaji.

Mbali na hayo, ni muhimu
kwa Serikali kutunga na
kutekeleza sera za kudhibiti
uzalishaji wa hewa ya ukaa.
Tunatambua juhudi mbalimba-
li zilizofanywa na Serikali iki-
wemo kuanzishwa kwa Kituo
cha Taifa cha Kuratibu Kaboni
(National Carbon Monitor-
ing Centre) chenye jukumu la
kufanya tathmini ya uzalishaji
wa hewa ya ukaa katika sekta
zote na kusimamia biashara ya
hewa ya ukaa nchini.

Mamlaka ya Udhibiti Usafiri
wa Anga (TCAA) inapaswa
kuhamasisha mashirika ya
ndege kuzingatia uendelevu
kwakuorodheshanakutangaza
kampuni zinazofuata viwango
vya kimataifa vya utunzaji wa
mazingira huku ikiyaelekeza

mashirika ya ndege kuboresha
uwazi na uwajibikaji katika
huduma wanazotoa kwa watu-
miaji.

Katika hatua nyingine,
tunashauri viwanja vya ndege
kuanza kutumia nishati
mbadala kama nishati ya jua
katika uendeshaji wa shughu-
li za viwanjani. Mkakati huu
unaweza kuanza kutumika
mahususi kwa viwanja vipya
vinavyojengwa nchini ikiwemo
Kiwanja cha Ndege cha Kima-
taifa cha Msalato.

Kyara ametolea mfano
Kiwanja cha Ndege cha Kima-
taifa cha Indira Gandhi nchi-
ni India kina paneli zaidi ya
20,000 katika paa lake zin-
azozalisha zaidi ya megawati
7 za umeme na kimefanikiwa
kupunguza utoaji wa tani laki
mbili za hewa ya ukaa. Kiwan-
ja hiko kinahudumia zaidi ya
abiria milioni 70 kwa mwaka.

Matumizi hayo ya nishati
ya jua katika uendeshaji wa
viwanja vya ndege, mbali ya
kutunza mazingira lakini pia
yatapunguza gharama za uen-
deshaji za viwanja vya ndege

kwa asilimia 10 mpaka 15.

Katika kusherehekea Siku
ya Kimataifa ya Haki za Watu-
miaji wa huduma za usafiri wa
anga, ni muhimu kuhakikisha
kuwa mabadiliko yanayolenga
maendeleo endelevu yana-
fanyika kwa haki na usawa.

Serikali, mashirika yandege,
na wadau wengine katika sekta
ya anga wanapaswa kushiriki-
ana ili kuhakikisha kawa haki
za watumiaji zinalindwa huku
wakichangia juhudi za kulinda
mazingira.

Watumiaji wa usafiri wa
anga wanapaswa kuwa mstari
wa mbele kudai haki zao na
pia kushiriki kikamilifu katika
juhudi za kuhifadhi mazingira
kwa maisha bora ya sasa na
vizazi vijavyo. Ushiriki katika
mijadala ya sera ni muhimu
ili kuhakikisha kuwa sauti za
watumiaji wa usafiri wa anga
zinasikika katika maamuzi
yanayohusu sekta hii.

Kama Taifa tunapaswa
kuwekeza katika programu
za mafunzo ili kuwawezesha
watumishi katika sekta hii
kupata ujuzi wa kisasa katika
matengenezo ya ndege ende-
levu, uzalishaji wa mafuta
mbadala, na uendeshaji wa
viwanja vya ndege kwa njia
rafiki kwa mazingira.

Baraza litaendelea kuwaeli-
misha watumiaji wa huduma
za usafiri wa anga kuhusu
njia za kupunguza athari kwa
mazingira, kama vile kucha-
gua safari zisizo na matumizi
makubwa ya hewa ya ukaa,
kushiriki katika mipango ya
fidia ya hewa ukaa, na kuunga
mkono mashirika ya ndege
yanayozingatia maendeleo
endelevu.

Watumiaji wa huduma za
usafiri wa anga na umma kwa
ujumla wanaweza kuwasiliana
na Baraza la Watumiaji Hudu-
ma za Usafiri wa Anga (TCAA
CCC) kwa elimu na ufafanuzi
zaidi wa masuala mbalimbali
kuhusu usafiri wa anga kupi-
tia mitandao yetu ya kijamii ya
Instagram (@tcaa_ccc), Mtan-
dao X (@tcaa_cccl) na Youtube
(@TCAA_Consumer_Consul-
tative_Council) au kupiga simu
ya bure nambari 0800 110 190
au kupitia anuani iliyoainishwa
hapa chini;

Kilele cha maadhimisho ya
siku ya mtumiaji kwa mwaka
2025 vyatafanyika Machi 15
mkoani Morogoro kwa kufanya
semina kwa asasi za kiraia.

Katibu Mtendaji,

Baraza la Ushauri la Watu-
miaji Huduma za Usafiri wa
Anga (TCAA CCC)

Majengo ya TBA Na. LI,
Kiwanja Na. 6/2,

